Sarajevo, 24.6.2015.
„Edukacijska konferencija o izazovima privatnosti” 21.-22. juni 2015, 
Skoplje, Makedonija

Međunarodna konferencija pod nazivom „Edukacijska konferencija o izazovima privatnosti” održala se 21. i 22. juna 2015. u Skoplju, u organizaciji makedonske Direkcije za zaštitu ličnih podataka, Google-a, OSCE Misije u Makedoniji i Ministarstva vanjskih poslova Kraljevine Norveške, povodom obilježavanja 10 godina postojanja makedonske Direkcije za zaštitu ličnih podataka. 

Konferencija je okupila predstavnike tijela za zaštitu podataka iz Albanije, Austrije, Bosne i Hercegovine, Bugarske, Crne Gore, Francuske, Mađarske, Poljske, Rumunije, Srbije, kao i predstavnike Vijeća Europe, Google-a, Facebook-a, OSCE Misije u Makedoniji, Foruma za edukaciju mladih i Centra za međukulturalni dijalog iz Makedonije.
Prvog dana Konferencije Direktor makedonske Direkcije i Google menadžer za javnu politiku predstavili su istraživanje „Podaci potaknuti inovacijama u Jugo-Istočnoj Europi“ koji su pripremili Ekonomski institut Srbije, Inženjerski biro iz Hrvatske, Ekonomski institut BiH, Centar za ekonomski program za studije demokratije iz Bugarske, Izvršna Agencije za finansiranje više edukacije, istraživanja, razvoja i inovacije iz Rumunije, Open Labs iz Albanije, te Univerzitet u Ljubljani iz Slovenije. Istraživanje je obuhvatilo razumijevanje podataka potaknuti inovacijama, zakonski okvir takvih inovacije, međunarodne studije slučaja, kao i najbolje prakse iz Srbije, Hrvatske, BiH, Bugarske, Rumunije, Crne Gore, Albanije i Slovenije.  
Drugi dan Konferencije odvijao se u tri panela: 
I   Sigurna i savjesna upotreba Interneta / društvenih medija;
II  Nove mogućnost za jačanje regionalne saradnje među tijelima za zaštitu podataka 
    Zapadnog Balkana i dalje;
III Aktivnosti u jačanju svijesti sigurne upotrebe Interneta, bez kampanja i inicijativa mržnje;

Predstavnik Radne grupe o digitalnoj edukaciji prezentirao je finalni Izvještaj o istraživanju međunarodnih inicijativa u vezi digitalne edukacije, koje su sprovodila tijela za zaštitu podataka. Izvještaj je izrađen uz podršku Sekretarijata Radne grupe, francuske Državne komisije za informatiku i slobode i saradnju tijela za zaštitu podataka.
Ispred Agencije za zaštitu ličnih podataka u BiH Konferenciji je prisustvovala Pomoćnik direktora u Sektoru za međunarodnu saradnju i odnose s javnošću.
